O'ZBEKISTON RESPUBLISI VAZIRLAR MAHKAMASI

RAYOSATI MAJLISINING BAYONI

20 25 yil « 22 »  oktabr Ne 110 Toshkent sh.

Raislik qildi:

Qatnashdilar:

FU
il—)nusxa
O‘zbekiston Respublikasining Bosh vaziri A.N. Aripov

Bosh vazir o‘rinbosarlari — A.J. Ramatov, J.A. Qo‘chqorov,
J.A. Xodjayev, Z.B. Mahkamova

Bosh vazir kotibiyati rahbari Sh.M. Sadikov

Bosh vazir kotibiyati rahbarining o‘rinbosarlari, tarkibiy
bo‘linmalar rahbarlari va mas’ul xodimlari (ro‘yxat
bo‘yicha)

Vazirliklar, idoralar, xo‘jalik birlashmalari, tashkilotlar
va mahalliy hokimliklar rahbarlari (ro‘yxat bo‘yicha)

KUN TARTIBI

O‘zbekiston Respublikasining budjet tizimi budjetlari
hisobidan 2026-yilda amalga oshiriladigan qurilish ishlari
bo‘yicha loyiha-smeta hujjatlari ishlab chiqilishini

tashkil ctish to‘g‘risida

(Aripov, Ramatov, Qo‘chqorov, Sadullayev, Xidoyatov, Kudratov, Maxkamov, Xamrayev,
Xudayarov, Karimova, Nazarbekov, Ikramov, Abduxakimov, Kudratxodjayev, Ayupov,

Tursunov, Suvankulov, Samadov, Aripov)

Oc‘zbekiston Respublikasi Prezidentining 2021-yil  10-dekabrdagi
“O‘zbekiston Respublikasining ijtimoiy va ishlab chiqarish infratuzilmasini
rivojlantirish dasturi hamda boshga davlat dasturlari ijrosi ustidan nazoratni
kuchaytirishga doir qo‘shimcha chora-tadbirlar to‘g‘risida” PQ-43-son qaroriga
muvofig, shuningdek, “O‘zbekiston-2030” strategiyasida belgilangan tegishli
magqsadlarga erish uchun:

Qoraqalpog‘iston Respublikasi Vazirlar Kengashi, viloyatlar va Toshkent
shahar hokimliklari, tegishli vazirliklar va idoralar tomonidan 2026-yilgi
ijtimoiy va ishlab chiqarish infratuzilmasini rivojlantirish dasturi (keyingi
o‘rinlarda — 2026-yilgi dastur) doirasida amalga oshiriladigan yangidan
boshlanuvchi loyihalarning dastlabki manzilli ro‘yxatlari shakllantirilganligi;

ushbu dastlabki manzilli ro‘yxatlar Davlat dasturlari ijro etilishini
nazorat qilish va muvofiglashtirish bo‘yicha respublika shtabi hamda
hududiy shtablar bilan kelishilganligi;

2026-yilgi dasturga kiritish taklif etilayotgan yangidan boshlanuvchi
loyihalarni amalga oshirishning maqsadga muvofigligini o‘rganish natijalari
bo‘yicha Vazirlar Mahkamasida har bir soha, tarmoq va hudud kesimida
muhokama (taqdimot) o‘tkazilganligi, soha, tarmoq va hudud rahbarlari
tomonidan obyektlar kesimida loyihalar himoya qilinganligi ma’lumot uchun
qabul qilinsin.

2026-yilgi dasturni sifatli shakllantirish, dastlabki manzilli ro‘yxatlarga
kiritilgan yangidan boshlanuvchi loyihalar bo‘yicha loyiha (loyihaoldi)
hujjatlari ishlab chigilishi hamda belgilangan tartibda ekspertizadan
o‘tkazilishini tashkil etish magsadida Vazirlar Mahkamasi Rayosati majlisi
qaror qiladi:

1. Quyidagilar:

a) 2026-yilgi dasturga kiritilishi taklif etilayotgan joriy yilda budjet
mablag‘lari hisobidan loyiha-smeta hujjatlari ishlab chiqgiladigan yangidan

boshlanuvchi qurilish obyektlarining dastlabki manzilli ro‘yxatlari (kcyingi
o‘rinlarda — dastlabki manzilli ro‘yxatlar) quyidagi yo‘nalishlar bo‘yicha:

Umumiy of‘rta ta’lim maktablarini qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
1-ilovaga muvofiq;

[jod va ixtisoslashtirilgan maktablarni qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
2-ilovaga muvofiq;

Maktabgacha ta’lim tashkilotlarini qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
3-ilovaga muvofiq;

Sog‘ligni  saglash muassasalarini  qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
4-ilovaga muvofiq;

Oliy ta’lim muassasalarini qurish, rekonstruksiya qilish, mukammal
ta’mirlash bo‘yicha loyihalarning dastlabki manzilli ro‘yxati S-ilovaga
muvofiq;

Sportni  rivojlantirish muassasalarini qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
6-ilovaga muvofiq;

Madaniyat va san’al muassasalarini qurish, rekonstruksiya qilish
va mukammal ta’mirlash bo‘yicha loyihalarning dastlabki manzilli ro‘yxati
7-ilovaga muvofiq;

[lm-fan va innovatsiyani rivojlantirish muassasalarini  qurish
va rekonstruksiya gilish bo‘yicha loyihalarning dastlabki manzilli ro‘yxati
8-ilovaga muvofiq;

Ichimlik suvi ta’minoti va oqova suv tizimi obyektlarini qurish
va rekonstruksiya gilish bo‘yicha loyihalarning dastlabki manzilli ro‘yxati
9-ilovaga muvofiq;

Issiqlik ta’minoti tizimi obyektlarini qurish va rekonstruksiya gilish
bo‘yicha loyihalarning dastlabki manzilli ro‘yxati 10-ilovaga muvofiq;

Avtomobil yo‘llari, ko‘priklar va yo‘l o‘tkazgichlarni qurish
va rekonstruksiya qilish bo‘yicha loyihalarning dastlabki manzilli ro‘yxati
11-ilovaga muvofiq;

Temir yo‘l transporti obyektlarini qurish va rekonstruksiya gilish
bo‘yicha loyihalarning dastlabki manzilli ro‘yxati 12-ilovaga muvofiq;

Irrigatsiya obyektlarini qurish va rekonstruksiya qilish bo‘yicha
loyihalarning dastlabki manzilli ro‘yxati 13-ilovaga muvofiq;

Melioratsiya obycktlarini qurish va rekonstruksiya qilish bo‘yicha
loyihalarning dastlabki manzilli ro‘yxati 14-ilovaga muvofiq;

Qirg‘oq bo‘yi va boshga himoya inshootlarini qurish va rekonstruksiya
qilish bo‘yicha loyihalarning dastlabki manzilli ro‘yxati 15-ilovaga muvofig;

Hududiy, muhandislik-infratuzilma, alohida muhim va toifalangan
obyektlarni qurish va rekonstruksiya qilish bo‘yicha loyihalarning dastlabki
manzilli ro‘yxati 16-ilovaga muvofig;

Huqugni muhofaza qilish va mudofaa organlari obyektlarini qurish
va rekonstruksiya qilish bo‘yicha loyihalarning dastlabki manzilli ro‘yxati
17-ilovaga muvofiq;

b) 2026-yilgi ijtimoiy va ishlab chiqarish infratuzilmasini rivojlantirish
dasturiga kiritilishi taklif etilayotgan obycktlarning loyiha-smeta hujjatlarini
ishlab chigish uchun ajratilgan mablag‘larning hududlar bo‘yicha tagsimoti
18 va 19-ilovalarga muvofiq;

v) 2025-yilgi ijtimoiy va ishlab chiqarish infratuzilmasini rivojlantirish
dasturi doirasida iqtisod qilingan, o‘zlashtirilmagan va kelgusi yil loyiha-
qidiruv ishlari uchun ajratilgan mablag‘larning qayta tagsimoti 20-ilovaga
muvofiq tasdiqlansin.

2. Belgilansinki, dastlabki manzilli ro‘yxatlarga kiritilgan umumiy o‘rta
ta’lim, ijod va ixtisoslashtirilgan maktablar hamda maktabgacha ta’lim
tashkilotlari bo‘yicha Qoraqalpog‘iston Respublikasi Vazirlar Kengashi,
viloyatlar va Toshkent shahar hokimliklari huzuridagi “Yagona buyurtmachi
xizmati” IK DUKIlari buyurtmachi hisoblanadi.

3. Iqtisodiyot va moliya vazirligi (Sadullayev) dastlabki manzilli
ro‘yxatlarga kiritilgan obyektlar bo‘yicha buyurtmachilarning asoslangan
hisob-kitoblari hamda tasdiglangan loyiha-qidiruv ishlarining manzilli
ro‘yxatlari asosida bir martalik 30 foiz avans ajratilishini ta’minlasin.

4. Qoragalpog‘iston Respublikasi Vazirlar Kengashi, viloyatlar
va Toshkent shahar hokimliklari, vazirliklar, idoralar va xo‘jalik
birlashmalari hamda buyurtmachi xizmatlari:

uch kun muddatda tegishli ekspluatatsiya tashkilotlari buyurtmalari
asosida obyektlarni qurish, rekonstruksiya qilish va mukammal ta’mirlash
yuzasidan texnik topshiriglar puxta va zamonaviy talablar asosida
tayyorlanishini;

dastlabki manzilli ro‘yxatga muvofiq rekonstruksiya qilinadigan
va mukammal ta’mirlanadigan binolarning holati bo‘yicha Qurilish va uy-joy
kommunal xo‘jaligi sohasida nazorat qilish inspeksiyasining tegishli xulosalari
olinishi ta’minlasin;

Qurilish va uy-joy kommunal xo‘jaligi vazirligi (Xidoyatov) bilan
birgalikda o‘n kun muddatda loyiha-smeta hujjatlarini ishlab chiqish uchun
belgilangan tartibda loyiha tashkilotlarini aniqlasin;

xarid qilish tartib-taomillari yakunlanganidan so‘ng uch kun muddatda
loyiha-qgidiruv ishlarining manzilli ro‘yxatini shakllantirsin hamda ularni
“Kapital qo‘yilmalar” elektron tizimi orqali Iqtisodiyot va moliya organlariga
kelishish uchun tagdim qilsin.

5. Qoraqalpog‘iston Respublikasi Vazirlar Kengashi Raisi, viloyatlar
va Toshkent shahar hokimlari Qurilish va uy-joy kommunal xo‘jaligi
vazirligi (Xidoyatov), Kadastr agentligi (Po‘latov) bilan birgalikda o‘n kun
muddatda dastlabki manzilli ro‘yxatlarda nazarda tutilgan qurilish
va rekonstruksiya qilish obyektlari uchun zarur yer uchastkalarini belgilangan
tartibda ajratsin.

6. Qurilish va uy-joy kommunal xo‘jaligi vazirligi (Xidoyatov)
obyektlarning loyiha hujjatlarini ishlab chiqishda energotejamkorlikni oshirish,
energiya samarador va tejamkor qurilish materiallaridan foydalanish hamda
mahalliy korxonalar tomonidan ishlab chiqariladigan qurilish materiallari
qo‘llanilishiga alohida e’tibor garatsin.

7. Qurilish va uy-joy kommunal xo‘jaligi vazirligi, Qoraqalpog‘iston
Respublikasi Vazirlar Kengashi, viloyatlar va Toshkent shahar
hokimliklari hamda vazirlik va idoralar huzuridagi buyurtmachi xizmati
tashkilotlari:

dastlabki manzilli ro‘yxatlarga muvofiq loyiha-smeta hujjatlari sifatli
ishlab chiqilishi hamda ckspertizadan o‘tkazilishi bo‘yicha ishlarni
muvofiqglashtirsin;

bir xil quvvat va hajmdagi obyektlar bo‘yicha ishlab chigiladigan loyiha-
smeta hujjatlarida qurilish qiymatlari o‘rtasida keskin tafovutlar yuzaga
kelishiga yo‘l qo‘ymaslik choralarini ko‘rsin;

ishlab chigilgan loyiha-smeta hujjatlarida qurilish va jihozlash hajmlarini
to‘liq inobatga olmagan loyiha tashkilotlariga nisbatan qonunchilik doirasida
tegishli choralar ko‘rilishini ta’minlasin;

loyiha-smeta hujjatlarining sifati, ishonchliligi va asoslanganligi hamda
me’moriy va texnik  yechimlarning maqgbulligi  yuzasidan loyiha
tashkilotlarining javobgarligini kuchaytirsin;

ckspertizaga taqdim etiladigan loyihalarda zamonaviy energiya
tejaydigan qurilish materiallarining qo‘llanilishi, joriy etilgan me’yor va
normalarda ko‘rsatilgan talablarni bajarilishi ustidan tizimli nazorat olib
borilsin;

“Loyihalar va import kontraktlarini kompleks ekspertiza qilish
markazi’ DUK bilan birgalikda loyiha-smeta hujjatlarini ekspertizadan
o‘tkazishda obyektning cheklangan qiymati aniq belgilanishini ta’minlasin.

8. Belgilansinki:

tasdiglangan loyiha-smeta hujjati mavjud bo‘lmagan, zarur yer uchastkas1
bilan ta’minlanmagan obyektlar 2026-yil dasturiga kiritilmaydji;

2026-yil uchun rejalashtirilgan kapital qo‘yilmalar limitlari tasdiglangan
loyiha-smeta hujjatlariga asosan yetishmagan taqdirda, tegishli soha, tarmoq
va hudud bo‘yicha obyektlar ustuvorligidan kelib chiqib, ularning soni
magqbullashtiriladi.

9. Qoraqalpog‘iston Respublikasi Vazirlar Kengashi, viloyatlar
va Toshkent shahar hokimliklari, buyurtmachi vazirliklar va idoralar
joriy yil 20 noyabrga qadar dastlabki manzilli ro‘yxatlarga muvofiq ishlab
chigilgan loyiha-smeta hujjatlarini belgilangan tartibda ekspertizadan o‘tkazsin
hamda Qoragalpog‘iston Respublikasi Jo‘qorg‘i Kengesi, xalq deputatlari
viloyatlar va Toshkent shahar Kengashlari bilan kelishilgan 2026-yil dasturiga
kiritilishi taklif etilayotgan loyihalarning yakuniy ro‘yxatini Iqtisodiyot
va moliya vazirligiga taqdim etsin.

Bunda, loyiha-smeta hujjatlarini ckspertizadan o‘tkazish jarayonida
Davlat dasturlari ijro etilishini nazorat qilish va muvofiglashtirish
bo‘yicha hududiy shtablar vakillarining ishtiroki tavsiya etilsin.

10. Iqtisodiyot va moliya vazirligi (Sadullayev) vazirliklar, idoralar
va xo‘jalik birlashmalari, Qoraqalpog‘iston Respublikasi Vazirlar Kengashi,
viloyatlar va Toshkent shahar hokimliklari bilan birgalikda joriy yil
1 dekabrga qadar 2026-2028-yillarda ijtimoiy va ishlab chiqarish
infratuzilmasini rivojlantirish dasturi loyihasini belgilangan tartibda Vazirlar
Mahkamasiga kiritsin.

11. Budjet tashkilotlari bir oy muddatda 2026-yil uchun budjetdan
tashgari jamg‘armalarning tasdiqlangan prognoz ko‘rsatkichlari doirasida
amalga oshiriladigan, qiymati bazaviy hisoblash miqdorining olti ming
barobaridan yuqori bo‘lgan qurilish, rekonstruksiya qilish va mukammal
ta’mirlash loyihalarining ro‘yxatini 2026-yilgi dasturga kiritish “uchun
21-ilovaga muvofiq shaklda Iqtisodiyot va moliya vazirligiga tagdim etsin.

Bunda, O‘zbekiston Respublikasi Prezidentining 2019-yil 20-sentabrdagi
PQ-4463-son qarorida ko‘zda tutilgan, biroq amalga oshirilmagan Davlat
arxivlari binolarini qurish-ta’mirlash loyihalari 2026-yilda Adliya vazirligining
budjetdan tashqari jamg‘armasi mablag‘lari hisobidan moliyalashtirilishi
inobatga olinsin.

12. Iqtisodiyot va moliya vazirligi (Sadullayev) budjet tashkilotlarining
budjetdan tashqari jamg‘armalari mablag‘lari hisobidan amalga oshiriladigan
loyihalarni 2026-yilgi dasturga kiritilishini ta’minlasin.

13-14. Maxfiy.

15.Ushbu  bayonning bajarilishini nazorat qilish  O°zbekiston
Respublikasi Bosh vazirining o‘rinbosari A.J. Ramatov, Bosh vazir o‘rinbosari
— igtisodiyot va moliya vaziri J.A. Qo‘chqorov hamda qurilish va uy-joy
kommunal xo‘jaligi vaziri Sh.S. Xidoyatov zimmasiga yuklansin.

1KAS
Qo““ 'y

O‘zbekiston Respublikasini

Bosh vaziri A. Aripov

